KHUTBAH KHAS ALAM KURNIAAN TUHAN
25 Jun 2021M/15 Zulkaedah 1442H

ﬂﬂ’ot/ T
-

il j375 (o diy 33805 pdaindy st $d &y A
%M&Qj J.@W&‘O.L@J” U\A&\Q/J\.ﬁ_‘»uﬂj

~ -, <7 "y - o (- P < S (7 Atos ... KZ2o-
dl Jeg uas Gl o g o (gl dswyy ode
Lo O % /oé/

Lo s

A= Lal

Marilah kita berusaha meningkatkan keimanan dan
ketakwaan kepada Allah Subhanahu wa Taala dengan
melaksanakan segala suruhan dan menjauhi segala larangan-Nya.

Mudah-mudahan kita beroleh keampunan di dunia dan akhirat.

Sidang Jumaat yang dirahmati Allah Subhanahu wa Taala.

Islam tidak menolak kemajuan dan pembangunan, namun
Islam melarang umatnya dari melakukan sebarang bentuk
kerosakan yang mendatangkan kemusnahan kepada manusia,

harta benda, haiwan dan alam sekitar. Setiap apa yang diciptakan



oleh Allah Subhanahu Wa Taala atas alam ini wajib diberikan hak

kehidupannya mengikut sunatullah.

Sidang Jumaat yang dirahmati Allah Subhanahu wa Taala.

Dalam mengejar kemajuan dan kekayaan, terdapat
segelintir manusia yang tidak mempedulikan hak-hak yang
perlu dijaga dan dipertahankan. Keghairahan dalam
mengeluarkan kekayaan hasil daripada perut bumi dan
kerakusan mengejar harta kekayaan dengan sewenang-
wenangnya sehingga merosakkan eko sistem dan alam sekitar
adalah memberi kesan buruk dalam jangka masa
pendek dan panjang. Firman Allah Subhanahu wa taala

dalam surah al- Rum ayat 41;

Yang bermaksud: “ Telah timbul kerosakan di darat dan di laut
disebabkan perbuatan tangan-tangan manusia, supaya Allah
merasakan kepada mereka sebahagian dari (akibat) perbuatan

mereka, agar mereka kembali (ke jalan yang benar) .



Sidang Jumaat yang dirahmati Allah Subhanahu wa Taala.

Kepentingan menjaga alam sekitar ini adalah peranan dan
tanggungjawab  kita bersama dalam mengurus dan
mengurangkan kesan bencana alam. Setiap daripada Kita
sewajarnya menjadi mata dan telinga kepada kerajaan dalam
melaporkan sebarang aktiviti yang mencurigakan. Rasulullah
Sallallahu alaihi wa Sallam bersabda dalam hadis yang

diriwayatkan oleh Imam Muslim;

Yang bermaksud: Barangsiapa yang melihat sesuatu
kemungkaran, maka hendaklah ia mengubahnya dengan
tangannya (kekuasaaannya), jika ia tidak mampu, maka
ubahlah dengan lisannya (melaporkannya), jika ia tidak
mampu juga, maka hendaklah ia mengubahnya dengan
hatinya (tidak redho akan kemungkaran tersebut), demikian

itu adalah selemah-lemah iman"

Sidang Jumaat yang dirahmati Allah Subhanahu wa Taala.

Marilah Kkita bersama-sama memastikan alam sekitar
dipelihara dengan selamat. Elakkanlah daripada menarah bukit
khususnya kawasan tadahan air, pembalakan haram,

perlombongan yang tidak terkawal hingga mendatangkan



kemusnahan dan kemudharatan bukan sahaja kepada alam
sekeliling namun lebih-lebih lagi kepada Kkita sebagai

penghuninya.

Yang bermaksud: Wahai orang yang beriman, janganlah kamu
mengkhianati Allah dan Rasul dan janganlah kamu mengkhianati

amanah-amanah kamu, sedang kamu mengetahui.

